
Umhverfisstefna  
 

Tilgangur og umfang 

Stefnan tekur til allrar starfsemi Terra og er sett til þess að marka skýra stefnu í umhverfismálum 
og sem leiðarljós í daglegum rekstri. Starfsfólk skal virða hana í öllum störfum sínum fyrir félagið. 
Stefnan tekur mið af sjálfbærnistefnu félagsins ásamt því að uppfylla kröfur í lögum, reglum og 
reglugerðum.   
 

Stefna 

 

Betri umgengni við jörðina 

Terra vill stuðla að betri umgengi við jörðina og ábyrgri nýtingu auðlinda í átt að  

hringrásarhagkerfi.  

 

Terra leggur áherslu á að koma efnum sem flæða í gegnum starfsemina í réttan farveg og sem 
mestu aftur í hringrásina á umhverfisvænan hátt. Unnið er markvisst í því að auka gagnsæi í 
virðiskeðju úrgangs og endurvinnsluefna og upplýsa hvert efnin sem flæða um hjá Terra fara. 
 
Terra vill markvisst draga úr losun gróðurhúsaloftegunda í sinni starfsemi og tekur rekstur 
félagsins og innkaup mið af því.  

Terra er meðvitað um umhverfisáhættur félagsins og gerir ráðstafanir til að draga úr líkum á 
umhverfisóhöppum, með þjálfun og fræðslu starfsfólks ásamt reglubundinni vöktum með 
starfsstöðvum, vélum og tækjum. Félagið er meðvitað um áhrif starfseminnar á líffræðilegan 
fjölbreytileika og tekur mið af þeim áhrifum í rekstri félagsins.  

Unnið er að stöðugum umbótum með því að halda utan um atvik, greina orsakir og framkvæma 
umbætur, í samræmi við umhverfisstjórnunarstaðalinn ISO 14001:2015. 

 

Jákvæð umhverfisáhrif á viðskiptavini og samfélagið 

Terra einsetur sér að hvetja og einfalda viðskiptavinum að takast á við þá áskorun að skilja ekkert 

eftir. Starfsfólk félagsins leiðbeinir og fræðir viðskiptavini um flokkun úrgangs. Einnig hvetur 

félagið viðskiptavini til að bæta endurvinnsluhlutfall sitt og koma sem mestu aftur í hringrásina á 

umhverfisvænan hátt.  

 

Terra vill hafa jákvæð áhrif á nærsamfélagið og styðja við hringrásarhagkerfið og nýsköpun. Terra 

trúir að verðmætasköpun og umhyggja fyrir náttúrunni haldist í hendur. Styrkveitingar félagsins 

fara meðal annars til slíkra málefna í takt við styrkarstefnu félagins. 

 

Vinnustaður til fyrirmyndar  

Terra gerir kröfu til þeirra sem sinna stjórnunar- og leiðtogahlutverki að sýna gott fordæmi þegar 
kemur að umhverfismálum og hvetji starfsfólk sitt til að huga vel að þessum atriðum. Ábyrgðin er 
skýr og starfsfólk veit og finnur að umhverfisþættir eru hafðir að leiðarljósi við ákvarðanir í 
rekstrinum. Innkaup félagsins taka mið af stefnu þessari og útgefnum siðareglum þess sem snúa 
að aðkeyptri þjónustu og vörum.  

Terra leggur áherslu á að efla umhverfisvitund starfsfólks með markvissir fræðslu um 

umhverfismál.  

Terra leggur áherslu á að vinnustaðurinn sé til fyrirmyndar þegar kemur að eigin úrgangsmálum 

með því að endurnýta og endurvinna það sem fellur til í rekstrinum og koma sem mestu aftur í 

hringrásarhagkerfið. Allt starfsfólk vinnur saman að ná þessu markmiði.  

 

Ábyrgð  

Stjórnendur skulu sýna gott fordæmi og bera ábyrgð á að skapa aðstæður og vinnuumhverfi til að 
hrinda stefnu þessari í framkvæmd. Allt starfsfólk skal kynna sér efni stefnunnar og framfylgja 
henni. Forstjóri ber heildarábyrgð á stefnunni og framkvæmdastjórn í heild skal tryggja eftirfylgni 
stefnunnar ásamt gæða-, umhverfis- og öryggisstjóra.   
 
 

Stefna þessi öðlast gildi við undirritun. 
 

Samþykkt af forstjóra Terra þann 7. mars 2024 
 
 

__________________________ 
Valgeir Baldursson, forstjóri 

 

 
 


